
Bydd eich nyrs neu feddyg eisoes wedi dangos i chi sut i roi pigiad 
i chi eich hun gyda CLEXANE - tra oeddech yn yr ysbyty yn ôl pob 
tebyg. Efallai y byddwch hefyd wedi gweld fideo am dechneg rhoi 
pigiad. 

Mae'r llyfryn yma’n rhoi rhai cyfarwyddiadau syml am chwistrellu yn eich 
cartref. Cewch ei gadw i'ch atgoffa.

Gallwch hefyd gofnodi manylion eich pigiadau ar y ffurflen arbennig yn 
y llyfryn yma. Bydd hyn yn eich helpu i gadw golwg ar eich pigiadau.

Cyflwyniad

Nid oes bwriad i'r wybodaeth yn y canllaw yma gymryd 
lle cyngor eich nyrs neu’ch meddyg. Os oes gennych 

unrhyw gwestiynau neu os ydych yn ansicr ynghylch sut i 
roi pigiad CLEXANE, mi fydd eich nyrs gymunedol neu’ch 

meddyg yn gallu helpu. 

Rhoi gwybod am sgìl effeithiau

Os byddwch yn cael unrhyw sgìl effeithiau, siaradwch â’ch 
meddyg, fferyllydd neu nyrs. Mae hyn yn cynnwys unrhyw 

sgil effeithiau posibl na restrir ar y daflen yn y pecyn. Gallwch 
roi gwybod am sgil effeithiau yn uniongyrchol drwy’r Cynllun 
Cerdyn Melyn yn yellowcard.mhra.gov.uk neu chwiliwch am 

MHRA Yellow Card yn Google Play neu’r Apple App Store.

Drwy roi gwybod am y sgil effeithiau, gallwch helpu 
i ddarparu rhagor o wybodaeth am ddiogelwch y 

feddyginiaeth hon.

Ar wefan VTEMatters, gallwch ddod o hyd i wybodaeth am Thrombosis a 
CLEXANE.

Eich adnoddau digidol

Gallwch wylio fideo ar sut mae chwistrellu CLEXANE yn ddiogel ar 
eich pen eich hun. 

Gallwch lwytho’r llyfryn hwn i lawr o’n gwefan er mwyn ei ddefnyddio 
pan fydd ei angen arnoch.

Gallwch hefyd ddod o hyd i wybodaeth am ddychwelyd cyfarpar 
miniog yn eich ardal.

Mae’r adnoddau hyn ar gael mewn 18 iaith: Cymraeg, Saesneg, Arabig, 
Bengaleg, Groeg, Gwjarati, Hindi, Lithwaneg, Pwyleg, Portiwgaleg, Pwnjabeg, 
Rwmaneg, Rwseg, Tsieineaidd wedi’i Symleiddio, Tsieineaidd Traddodiadaol, Somalieg, 
Sbaeneg ac Wrdw.

www.vtematters.co.uk/patient

Beth yw CLEXANE?
Mae CLEXANE yn helpu i leihau'r risg o glotiau gwaed ac yn cael ei 
adnabod fel moddion gwrthgeulo (ceulo yw'r enw meddygol am geulo’r 
gwaed). Mewn rhai achosion, gellir ei ddefnyddio i drin pobl sydd wedi 
cael clot gwaed.

Pam dwi angen CLEXANE?
Gall clot gwaed ddatblygu yng ngwythiennau mawr y corff, fel arfer yn 
y coesau. Yr enw meddygol ar y cyflwr hwn yw thrombosis gwythïen 

ddofn (Deep Vein Thrombosis, DVT) (y 
cyfeirir ato weithiau fel DVT, yn fyr). Mae 
angen trin DVT oherwydd gall arwain at 
broblemau difrifol.

Weithiau, gall clot gwaed dorri'n rhydd 
a theithio drwy lif y gwaed. Os bydd 
clot yn cyrraedd yr ysgyfaint, gall achosi 
poen yn y frest ac anhawster anadlu, ac 
os yw’n ddifrifol, gall hyd yn oed achosi 

marwolaeth. Yr enw meddygol ar y cyflwr hwn yw emboledd ysgyfeiniol 
(Pulmonary Embolism, PE). 

Pam dwi angen CLEXANE?

Pwy sydd mewn perygl o glotiau gwaed?
Mae llawer o resymau pam y gallech fod mewn mwy o risg o glotiau 
gwaed.

Dyma rai o’r rhai mwyaf cyffredin:

	Oedran - unwaith rydych dros 40 oed, mae'r risg yn cynyddu yr 
hynaf yr ydych chi

	Cymryd pilsen atal cenhedlu cyfunol drwy’r geg

	Cymryd rhai mathau o therapi amnewid hormonau  
(Hormone Replacement Therapy, HRT) 

	Rhai problemau ar y galon

	Gordewdra

	Os ydych wedi cael DVT o'r blaen

	Llawdriniaeth fel pen-glin newydd, clun newydd neu 
lawdriniaeth abdomenol

	Gwythiennau faricos

	Canser a’i driniaethau

	Beichiogrwydd

	Teithio’n bell neu methu â symud o gwmpas llawer

Arwyddion cynnar o DVT (thrombosis gwythïen 
ddofn)
Pan fydd gennych thrombosis gwythïen ddofn, efallai y byddwch yn 
sylwi ar un o'r arwyddion canlynol mewn un neu ddwy goes:

	Poen neu dynerwch ym mol y goes neu’r clun 

	Chwyddo, cochni neu liw croen yn newid 

	Cynhesrwydd ym mol eich coes neu eich coes

Weithiau, nid oes unrhyw arwyddion amlwg ac efallai na fyddwch yn 
gallu dweud bod gennych DVT.

Arwyddion cynnar o PE (emboledd ysgyfeiniol)
Rydych yn llawer mwy tebygol o sylwi bod rhywbeth o'i le os oes 
gennych glot gwaed yn eich ysgyfaint (emboledd ysgyfeiniol). Efallai y 
byddwch yn sylwi ar un neu fwy o'r arwyddion hyn:

	Poen yn y frest

	Bod yn fyr o anadl

	Peswch (neu besychu gwaed) 

	Curiad y galon yn rasio (neu 
gyfradd pwls yn gyflym)

	Anadlu cyflym

	Blinder

	Teimlo twymyn

Sut alla i ddweud os oes gennyf 
DVT neu PE?

Mae’n rhaid cymryd CLEXANE fel pigiad. Dylech gael eich pigiad ar yr un 
amser bob dydd.

Bydd eich nyrs neu eich meddyg yn dweud wrthych faint o amser fydd 
eich triniaeth yn para.

Sut dylwn i gymryd CLEXANE?

Mae nifer o wahanol ddosys o 
CLEXANE ar gael, felly gall eich 
chwistrellau edrych ychydig yn 
wahanol i'r rhai a ddangosir yn 

y llyfryn yma.

Bydd eich nyrs neu eich meddyg eisoes wedi dangos i chi sut i roi pigiad 
i chi eich hun gan ddefnyddio chwistrell CLEXANE. Mae'n bwysig eich 
bod yn deall y dechneg gywir cyn i chi geisio rhoi pigiad i chi eich hun. 
Os ydych yn ansicr, dylech ofyn i'ch nyrs neu’ch meddyg am gyngor.

Mae nifer o wahanol ddosys o CLEXANE ar gael, felly gall eich 
chwistrellau edrych ychydig yn wahanol i'r rhai a ddangosir yn y llyfryn 
yma.

Sut dylwn i chwistrellu CLEXANE?

1 Yn gyntaf, golchwch eich 
dwylo gyda sebon a dŵr.

Yna, sychwch eich dwylo yn 
drylwyr.

Cofiwch fod fideo “Sut mae chwistrellu Clexane  
gartref” ar gael ar wefan VTE Matters -  

www.vtematters.co.uk/patient

Cyfarwyddiadau cam-wrth-gam ar gyfer 
chwistrellu CLEXANE
Nodyn: Os yw’r cyfarwyddiadau hyn yn wahanol i'r rhai y mae eich nyrs 
neu'ch meddyg wedi'u rhoi i chi, dilynwch eu cyngor nhw.

2 Eisteddwch neu gorweddwch mewn safle 
cyfforddus fel y gallwch weld y rhan o'ch bol ble rydych 
yn mynd i chwistrellu. Gall fod o 
gymorth os gallwch gynnal eich 
hun yn eich lle gyda chlustogau 
neu obennydd - naill ai ar y 
gwely neu mewn cadair freichiau. 
Gwnewch yn siŵr bod eich bin 
diogelwch arbennig (a elwir 
weithiau yn bin SHARPS) o fewn 
cyrraedd. 

3 Dewiswch safle naill ai ar ochr chwith neu ar ochr 
dde eich bol o leiaf ddwy fodfedd 
i ffwrdd oddi wrth eich bogail 
- allan tuag at eich ochr - fel y 
dangosir gan y llinellau toredig. 

4 Tynnwch y cap amddiffynnol yn ofalus o ben y 
chwistrell a chymryd gofal i 
beidio â phlygu’r nodwydd. 
Taflwch gap y nodwydd i'r bin 
diogelwch arbennig, gan na fydd 
arnoch ei angen eto.

6 Rhowch hyd cyfan y nodwydd i mewn i'r plyg o 
groen, gan gadw gafael ar y 
croen rhwng eich bawd a’ch 
mynegfys. Gwnewch yn siŵr eich 
bod yn cadw’r nodwydd yn syth ac 
ar ongl sgwâr i’ch corff.

5 Daliwch y chwistrell fel pensil yn eich llaw 
ysgrifennu. Pinsiwch blygiad y 
croen rydych yn mynd i'w bigo 
rhwng eich bawd a'ch mynegfys ar 
y llaw arall.

7 Gwasgwch i lawr yn ysgafn ond yn gadarn ar y 
plymiwr nes ei fod yn stopio a'r 
chwistrell yn wag. 

8

9

Mae eich pigiad wedi’i wneud a nawr gallwch dynnu’r 
nodwydd allan yn araf, gan 
gymryd gofal i'w chadw’n 
syth. Bydd llawes amddiffynnol 
yn gorchuddio’r nodwydd yn 
awtomatig. Gallwch ollwng y 
croen yn awr. 

Nodyn: Dim ond pan mae’r chwistrell 
yn wag drwy bwyso’r plymiwr bob 
cam i’r pen y gellir gweithredu’r system 
ddiogelwch sy’n rhyddhau’r lawes amddiffynnol.

Gan ddal y nodwydd yn pwyntio am i lawr ac 
i ffwrdd oddi wrthych, rhowch 
y chwistrell sydd wedi’i 
ddefnyddio yn syth yn y bin 
diogelwch.

Bydd eich nyrs neu’ch meddyg 
yn gallu dweud wrthych beth i'w 
wneud pan fydd y bin diogelwch 
yn llawn. Mae'n bwysig nad 
ydych yn taflu’r rhain gyda 
sbwriel eich cartref.

wneud yn siŵr eich bod yn dal i gydio ym mhlyg eich 
croen ar eich abdomen hyd nes y byddwch wedi 
gorffen rhoi eich pigiad yn gyfan gwbl. Bydd hyn yn 
helpu i sicrhau bod y feddyginiaeth yn mynd i mewn 
i'r meinwe brasterog ac nid i’r cyhyr, lle gallai achosi 
cleisio.

newid yr ochr yr ydych yn ei phigo – yr ochr dde un 
dydd a’r ochr chwith y nesaf.

wneud yn siŵr eich bod yn rhoi eich chwistrellau yn y 
bin diogelwch bob tro ar ôl eu defnyddio - peidiwch 
byth â gadael chwistrell wedi’i ddefnyddio o 
gwmpas y tŷ.

ddilyn cyngor eich nyrs neu'ch meddyg wrth gymryd 
eich pigiadau.

roi eich pigiad ar yr un pryd bob dydd.

chwilio am arwyddion anarferol o waedu - gweler 
tudalen 17.

fod yn ofalus wrth eillio neu ddefnyddio cyllyll a 
gwrthrychau miniog eraill gan y gallech waedu'n 
rhwyddach nag arfer.

ddweud wrth eich nyrs neu’ch meddyg am unrhyw 
feddyginiaethau eraill 
rydych yn eu cymryd - 
gan gynnwys y rhai 
o'r fferyllfa ac unrhyw 
atchwanegiadau 
llysieuol. Weithiau gall 
meddyginiaethau eraill 
effeithio ar y ffordd 
y mae CLEXANE yn 
gweithio.

Ceisiwch

Ceisiwch
Ceisiwch

Ceisiwch
Ceisiwch
Ceisiwch
Ceisiwch

Ceisiwch

Ceisiwch a Pheidiwch



14

rhoi'r chwistrell i lawr yn unman na chyffwrdd y 
nodwydd ag unrhyw beth cyn i chi chwistrellu - 
bydd hyn yn helpu i'w gadw'n ddi-haint ac yn 
lleihau'r risg o haint.
throi’r cap wrth ei dynnu – gall hyn blygu’r 
nodwydd.
chwistrellu i mewn i groen sydd wedi cleisio neu 
greithio neu yn unrhyw le a allai gael ei rhwbio gan 
ddillad.
rhwbio'r croen ar ôl i chi chwistrellu - gall hyn achosi 
cleisio.
gadael i unrhyw un arall ddefnyddio eich 
chwistrellau.
rhoi CLEXANE yn yr oergell neu'r rhewgell – rhaid ei 
gadw ar dymheredd ystafell.
chymryd unrhyw un o'r meddyginiaethau hyn tra 
byddwch yn defnyddio CLEXANE oni bai fod eich 
nyrs neu’ch meddyg yn dweud wrthych am wneud 
hynny:
• asbirin neu unrhyw beth sy'n cynnwys asbirin
• tabledi lladd poen a elwir yn gyffuriau nad ydynt 

yn steroidau gwrthlidiol (fel ibuprofen)

defnyddio CLEXANE os ydych yn hynod sensitif 
(alergaidd) i enoxaparin sodiwm neu heparin.

Peidiwch â

Peidiwch â
Peidiwch â

Peidiwch â
Peidiwch â
Peidiwch â
Peidiwch â

Peidiwch â

Ceisiwch a Pheidiwch

Cadwch mewn cof y gall meddyginiaethau at annwyd a 
pheswch gynnwys y cyffuriau hyn.

Gall yr holl feddyginiaethau yma eich gwneud yn fwy 
tebygol o waedu.

Fel gyda phob meddyginiaeth arall, gall CLEXANE achosi sgîl-effeithiau 
mewn rhai pobl. Yr effaith fwyaf cyffredin ydi y gallech fod yn fwy 
tebygol o gleisio a gwaedu nag arfer.

Efallai y byddwch hefyd yn sylwi ar lid 
ysgafn neu adweithiau eraill y croen 
ar eich bol lle rydych wedi bod yn 
chwistrellu. Gallai'r rhain gynnwys cochni, 
poen, lympiau caled bach (a elwir yn 
nodylau) neu waedu i mewn i'r croen (a 
elwir weithiau yn hematoma).

Gall yr effeithiau hyn gael eu hachosi gan 
eich pigiad, ond os ydynt yn digwydd beth 

amser ar ôl pigiad, gallant fod yn arwydd o haint.

Os ydych yn sylwi ar gochni, chwydd, cynhesrwydd, y croen yn colli’i 
liw neu ddiferu o’r croen ger pigiad blaenorol, dylech gysylltu â'ch nyrs 
neu’ch meddyg ar unwaith.

Pethau i gadw llygad amdanynt

Os byddwch yn sylwi ar unrhyw un o'r effeithiau canlynol, cysylltwch â'ch 
nyrs neu’ch meddyg ar unwaith:

Dylech hefyd ddweud wrth eich nyrs neu'ch meddyg am y canlynol:

• Rydych wedi cael codwm cas neu anaf i’r pen

• Rydych yn dod yn feichiog neu’n bwriadu beichiogi

• Rydych yn sylwi ar unrhyw symptomau anarferol eraill

• Gwaedu o’ch clwyf llawfeddygol

• Unrhyw waedu arall - er enghraifft, o'r croen lle rydych 
wedi chwistrellu, gwaedlifau o'r trwyn, gwaed yn eich wrin 
(pinc neu frown tywyll), neu os ydych yn peswch neu’n 
chwydu gwaed

• Cleisio anarferol heb ei achosi gan ergyd neu unrhyw 
reswm amlwg arall

Alla i chwistrellu yn unrhyw le heblaw fy mol?
Dylech ofyn i'ch nyrs neu’ch meddyg am gyngor.

Beth ddylwn i ei wneud gyda’r chwistrellau a 
ddefnyddiwyd?
Rhowch chwistrellau sydd wedi’u defnyddio - gyda blaen y nodwydd yn 
wynebu i lawr – yn y bin diogelwch neu’r bin casglu SHARPS a roddwyd i 
chi.

Dylech ei gadw allan o gyrraedd plant bob amser.

Pan fydd yn llawn, gofynnwch i'ch nyrs neu’ch meddyg beth i'w wneud 
nesaf. Peidiwch byth â’i daflu gyda'ch sbwriel cartref.

Ble ddylwn i gadw chwistrellau CLEXANE?
Dylid cadw’r chwistrellau heb eu defnyddio mewn lle diogel allan o 
gyrraedd plant. Cadwch nhw ar dymheredd ystafell (tua 22 °C) ac allan o 
olau a lleithder.

Beth ddylwn i ei wneud os oes swigen aer yn y 
chwistrell?
Dylai eich chwistrell CLEXANE gynnwys swigen aer. Mae hyn yn beth 
cyffredin ac nid oes angen i chi wneud unrhyw beth i gael gwared ar y 
swigen aer cyn i chi chwistrellu.

Beth ddylwn i ei wneud 
os wyf yn credu fy mod 
wedi chwistrellu gormod o 
CLEXANE?
Dylech ofyn i'ch nyrs neu’ch meddyg am 
gyngor.

Ateb eich cwestiynau

Beth ddylwn i ei wneud os byddaf yn anghofio 
pigiad?
Dylech ofyn i'ch nyrs neu’ch meddyg am gyngor.

Sut alla i gael gwybod mwy am CLEXANE?
Dylech ofyn i'ch nyrs neu’ch meddyg am gyngor. Fel arall, efallai yr 
hoffech ymweld â www.vtematters.co.uk/patient i gael rhagor o 
wybodaeth am thrombosis a CLEXANE.

Sut gallaf ddweud a wyf wedi cymryd fy mhigiad 
ai peidio?
Mae rhestr wirio i'w gweld yng nghefn y llyfryn yma. Efallai y byddwch 
yn teimlo ei bod yn ddefnyddiol gwneud nodyn yma pan fyddwch wedi 
cael eich pigiad. Bydd hyn yn eich helpu i gadw cofnod, fel eich bod yn 
cymryd y dos cywir o’ch meddyginiaeth.

www.vtematters.co.uk/patient

Gwnewch nodyn o'ch pigiadau

1
2
3
4
5
6
7
8
9
10
11
12
13
14

Diwrnod/Dyddiad Amser Safle pigiad

Gwnewch nodyn o'ch pigiadau

15
16
17
18
19
20
21
22
23
24
25
26
27
28

Diwrnod/Dyddiad Amser Safle pigiad

Gwnewch nodyn o'ch pigiadau

29
30
31
32
33
34
35
36
37
38
39
40
41
42

Diwrnod/Dyddiad Amser Safle pigiad

Gwnewch nodyn o'ch pigiadau

43
44
45
46
47
48
49
50
51
52
53
54
55
56

Diwrnod/Dyddiad Amser Safle pigiad

Nodiadau

Cy�enwir CLEXANE® gan sano�

Nid yw’n fwriad i'r wybodaeth yn y canllaw yma 
gymryd lle cyngor eich nyrs neu’ch meddyg. 

Os oes gennych chi unrhyw gwestiynau neu os 
ydych yn ansicr ynghylch sut i roi pigiad CLEXANE®, 

bydd eich nyrs neu’ch meddyg yn gallu helpu. 


